
Lefelau lles da
Mae gan ddisgyblion llawer o ddiddordeb ac maent wedi’u cymell, ac maent yn dangos balchder a hyder yn eu gwaith. Mae eu hymddygiad a’u hagweddau yn adlewyrchu eu cyfranogiad llawn mewn dysgu ac wrth wneud penderfyniadau am eu bywyd yn yr ysgol. Yn gyffredinol, mae disgyblion yn teimlo’n ddiogel yn yr ysgol, ac mae ganddynt agweddau positif tuag at fyw a bwyta’n iach. Maent yn mwynhau gweithgareddau sy’n weithgar yn gorfforol. Mae presenoldeb y rhan fwyaf o ddisgyblion dros y tair blynedd diwethaf yn llawer uwch na’r canolrif wrth gymharu ag ysgolion tebyg ac maent yn brydlon.
Lefelau anfoddhaol o les
Yn aml, mae lleiafrif sylweddol o ddisgyblion yn gwastraffu amser trwy darfu cyson ar lefel isel, ac maent yn dangos diffyg diddordeb mewn gwersi a gwneud penderfyniadau. Mae grwpiau o ddisgyblion yn arddangos ymddygiad gwael yn rheolaidd, ac mae hyn yn rhwystro cynnydd disgyblion eraill. Mae rhai grwpiau o ddisgyblion yn teimlo dan fygythiad o fwlio, ac mae eu hagweddau tuag at fyw’n iach a gweithgaredd corfforol yn negyddol. Mae cyfraddau presenoldeb disgyblion dros y dair blynedd diwethaf yn llawer is na’r canolrif o’i gymharu ag ysgolion tebyg. Mae cyfraddau presenoldeb yn dangos ychydig iawn o arwyddion o wella, ac nid yw rhai disgyblion yn cyrraedd y dosbarth yn brydlon.
Gofal, cymorth ac arweiniad da
Mae trefniadau effeithiol yn bodoli i gefnogi iechyd a lles disgyblion, yn ogystal â’u hannog i fod yn weithgar yn yr ysgol neu’r gymuned ehangach. Gallai’r trefniadau hyn gyfrannu’n dda i ddatblygiad a lles disgyblion, a gall gefnogi eu dysgu yn effeithiol. Mae profiadau dysgu yn hyrwyddo datblygiad personol disgyblion yn dda, yn cynnwys eu datblygiad ysbrydol, moesol, cymdeithasol a diwylliannol. Mae’r ysgol yn rhagweithiol o ran adeiladu ar gydweithio gydag asiantaethau allweddol eraill i leihau’r risg o berygl i ddisgyblion. Mae cymorth wedi’i dargedu’n glir ar gyfer grwpiau o ddisgyblion sy’n agored i niwed wedi arwain at wella perfformiad, er enghraifft mewn agweddau, ymddygiad, hyder, cyflawniad neu berthnasau. Mae rhaglenni ymsefydlu wedi’u teilwra’n dda i gwrdd ag anghenion gwahanol grwpiau o ddisgyblion. Mae’r ysgol yn adnabod anghenion dysgu disgyblion pan maent yn ymuno, ac yn sicrhau fod yr anghenion hyn yn cael eu diwallu. Mae’r ysgol yn cwrdd yn llawn â rheoliadau diogelu.
Gofal, cymorth ac arweiniad anfoddhaol
Mae rhai diffygion gan systemau gofal a chymorth, sy’n golygu nad yw unigolion penodol neu grwpiau penodol o ddisgyblion yn ffynnu o ran dysgu, datblygu neu lles. Nid yw’r ysgol yn hyrwyddo datblygiad ysbrydol, moesol, cymdeithasol neu ddiwylliannol yr holl ddisgyblion. Nid oes gan yr holl ddisgyblion fynediad i amrywiaeth o wasnanaethau cefnogi. Mae ansawdd y cyngor a’r cyfarwyddyd mae disgyblion yn ei dderbyn yn anwastad. Nid yw rhaglenni ymsefydlu yn diwallu anghenion gwahanol grwpiau o ddisgyblion yn llawn. Mae rhai cofnodion, polisïau a gweithdrefnau ar goll neu wedi dyddio. Nid yw’r ysgol yn cwrdd â rheoliadau diogelu, neu mae’n cwrdd â’r rhain yn rhannol. Nid yw anghenion dysgu unigolion yn cael eu hadnabod yn ddigon cynnar ac nid ydynt yn ddigon cywir a/neu nid yw’r ysgol yn gwneud darpariaeth digonol ar gyfer eu hanghenion.

